ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԱՌԱՆՁՆԱՀԱՏԿՈՒԹՅՈՒՆ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1․ Տարածքային կառավարման և ենթակառուցվածքների նախարարություն
	06.02.2024թ.

	
	ԳՍ//4004-2024

	Հայտնում ենք, որ «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն և լրացում կատարելու, ինչպես նաև գնման գործընթացի կազմակերպման առանձնահատկություն սահմանելու մասին» Կառավարության որոշման նախագծի վերաբերյալ  ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի։

	Ընդունվել է ի գիտություն:

	2. ՀՀ կրթության, գիտության, մշակույթի և սպորտի նախարարություն
	06.02.2024թ.

	
	N 01/35/3674-2024

	Տեղեկացնում եմ Ձեզ, որ «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն և լրացում կատարելու, ինչպես նաև գնման գործընթացի կազմակերպման առանձնահատկություն սահմանելու մասին» ՀՀ կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ և առաջարկություններ չունի:

	Ընդունվել է ի գիտություն:

	3. Հայաստանի տարածքային զարգացման հիմնադրամ
	06.02.2024թ.

	
	N Ե/01/334-24

	Տեղեկացնում ենք, որ «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն և լրացում կատարելու, ինչպես նաև գնման գործընթացի կազմակերպման առանձնահատկություն սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան: 

	Ընդունվել է ի գիտություն:

	4 Արդարադատության նախարարության պետական փորձագիտական եզրակացություն
	06.02.2024թ.

	
	27.4/4755-2024

	1. Նախագծով նախատեսվում է փոփոխություններ կատարել գնումների գործընթացի կազմակերպման կարգով սահմանված «Պայմանագրի կնքումը» գլխում, մասնավորապես՝ գործող կարգի 32-րդ կետի 3-րդ ենթակետով սահմանվում է հետևյալը.
 «Հրավերով նախատեսվում է նաև, որ՝
3) շինարարական ծրագրերի գնման դեպքում մասնակիցը ներկայացնում է նաև իր կողմից՝
ա. հաստատված՝ լրացված ծավալաթերթ-նախահաշիվ, հաշվի առնելով հրավերին կցված ծավալաթերթով ըստ աշխատանքների նախահաշվային բաժինների համար սահմանված առավելագույն կշիռները:/…/»
Նախագծով նախատեսվում է 32-րդ կետի 3-րդ ենթակետը շարադրել նոր խմբագրությամբ՝ սահմանելով, որ շինարարական ծրագրերի գնման դեպքում մասնակիցը չի ներկայացնում իր կողմից լրացված ծավալաթերթ-նախահաշիվ, իսկ ընտրված մասնակից ճանաչվելու դեպքում կնքվող պայմանագրի շրջանակում կատարողական ակտերի դիմաց վճարումներն իրականացվում են նախագծով հաստատվող բանաձևով: Սահմանվում է նաև, որ սույն պարբերության կիրառման դեպքում հրավերին կից հրապարակվում է նաև ծավալաթերթ-նախահաշիվը:
Այնուհետև, նոր խմբագրությամբ շարադրվող «բ» պարբերությամբ սահմանվում է, որ հրավերով նախատեսված դեպքում ներկայացնում է նաև իր կողմից հաստատված՝ լրացված ծավալաթերթ-նախահաշիվ:
Այս առումով հարկ ենք համարում նշել, որ համապատասխան կարգի 32-րդ կետը սկսում է հետևյալ բառերով՝ «Հրավերով նախատեսվում է նաև, որ», ուստի նախագծով ներկայացված ձևակերպումները տվյալ դեպքում կիրառելի չեն, քանի որ նշված կետում հստակ պետք է նախատեսվեն այն պահանջները, որոնք անհրաժեշտ է նշել հրավերում: 
Նախագծով առաջարկվող կարգավորման դեպքում կստացվի, որ հրավերով նախատեսվում է, որ մասնակիցը չի ներկայացնում իր կողմից լրացված ծավալաթերթ-նախահաշիվ, իսկ մյուս դեպքում՝ հրավերով նախատեսվում է, որ հրավերով նախատեսված դեպքում ներկայացնում է նաև իր կողմից հաստատված՝ լրացված ծավալաթերթ-նախահաշիվ:
Բացի այդ պարզ չէ նաև «սույն պարբերության կիրառման դեպքում հրավերին կից հրապարակվում է նաև ծավալաթերթ-նախահաշիվը» ձևակերպումը, մասնավորապես՝ պարզ չէ, պարբերության կոնկրետ որ մասին է այն վերաբերում, քանի որ նշված պարբերության համաձայն՝ մի դեպքում հրավերով նախատեսված չէ ծավալաթերթ-նախահաշիվ ներկայացնելու պահանջ, մյուս դեպքում կարգավորումներ է նախատեսված ընտրված մասնակցի կողմից վճարումների կատարման վերաբերյալ, ուստի հասկանալի չէ, որ հարաբերության կիրառման դեպքին է այն վերաբերում:
	[bookmark: _GoBack]Ընդունվել է: Կատարվել է համապատասխան փոփոխություն:




	2. Միևնույն ժամանակ նախագծով նախատեսված՝ ոչ հստակ և անորոշ կարգավորումների համատեքստում հարկ ենք համարում անդրադառնալ նախագծի հիմնավորմանը: 
Նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Մինչդեռ, տվյալ դեպքում նախագծին կից ներկայացված հիմնավորուման մեջ նշվել է միայն, որ ՀՀ կառավարության որոշման նախագծի ընդունման անհրաժեշտությունը բխում է ՀՀ կառավարության ծրագրով ամրագրված՝ մինչև 2026 թվականը 500 մանկապարտեզ և 300 դպրոց կառուցելու, հիմնանորոգելու և վերանորոգելու մասով ՀՀ կառավարության հանձնառությունից և նպատակ ունի շարունակաբար բարելավել գնման ընթացակարգերը: Գործող կարգավորումները գնահատող հանձնաժողովներին չեն տալիս բավարար չափով ճկունություն՝ հայտերի գնահատման փուլում օբյեկտիվ հանգամանքների արդյունքում ի հայտ եկած խնդիրները լուծելու համար անհրաժեշտ որոշումներ կայացնելու համար: 
Այսպիսով՝ ներկայացված հիմնավորումների պարագայում հնարավոր չէ գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար:
Ելնելով վերոգրյալից՝ նախագիծն ունի վերանայման և լրացուցիչ հիմնավորման կարիք:
	
Ընդունվել է: Նախագծի ընդունումը հիմնավորող փաստաթուղթը խմբագրվել է:

	3. Նախագծի 3-րդ կետն անհրաժեշտ է վերանայել՝ հստակ նշելով համապատասխան ծածկագիրը:

	Ընդունվել է: Նշվել է ծածկագիրը:

	4. Նախագծում անհրաժեշտ է բացառել չհամարակալված պարբերությունների նախատեսումը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:

	Ընդունվել է: Կատարվել է համապատասխան փոփոխություն:

	5. Քաղաքաշինության կոմիտե
	06.02.2024թ.

	
	27.4/4755-2024

	ՀՀ քաղաքաշինության կոմիտեն «Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ փոփոխություն և լրացում կատարելու, ինչպես նաև գնման գործընթացի կազմակերպման առանձնահատկություն սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:

	Ընդունվել է ի գիտություն:

	6. Առողջապահության նախարարություն
	Նախագիծը կարծիքի է ուղարկվել ՀՀ փոխվարչապետի
 05.06.2024թ. թիվ  
03.1/03.62/4399-2024 հանձնարարակնով, որի վերաբերյալ 07.02.2024թ. դրությամբ պատասխան չի ստացվել։



